ԱՄՓՈՓԱԹԵՐԹԻԿ
«Հավաքական անվտանգության մասին պայմանագրի կազմակերպության շրջանակներում Հայաստանի Հանրապետության տարածքում «Փոխգործակցություն-2012» համատեղ զորավարժության նախապատրաստման և անցկացման մասին» ՀՀ Նախագահի հրամանագրի նախագծի վերաբերյալ ՀՀ շահագրգիռ գերատեսչությունների կարծիքների
	Կարծիքի հեղինակը
	Կարծիքի բովանդակությունը
	Եզրակացություն

	ՀՀ Ազգային անվտանգության խորհուրդ

(10.08.2012թ. թիվ 
ԱԽ-1/828 գրություն)
	Դիտողություններ և առաջարկություններ չունի: 
	Ընդունվել է ի գիտություն:

	ՀՀ ֆինանսների նախարարություն (10.08.2012թ. թիվ 3/4.1-4/10533-12 գրություն)
	Նախագծի 1-ին կետի 3-րդ ենթակետը անհրաժեշտ է հանել, փոխարենը նախագծի 1-ին կետի 1-ին ենթակետում ավելացնել նոր «ե» կետ հետևյալ բովանդակությամբ.
«ե) «Փոխգործակցություն-2012» համատեղ զորավարժության նախապատրաստման և անցկացման հետ կապված ծախսերը կատարել Հայաստանի Հանրապետության 2012 թվականի պետական բյուջեով Հայաստանի Հանրապետության պաշտպանության նախարարությանը նախատեսված միջոցների հաշվին:»:
	Չի ընդունվում:

ՀՀ պաշտպանության նախարարությանը նախատեսված բյուջից կկատարվեն միայն այն ծախսերը, որոնք նախատեսված են զորավարժության նախապատրաստման և անցկացման համար, և, որոնք անմիջականորեն առնչվում են ՀՀ ՊՆ գործառույթներին: Զորավարժությանը մասնակցող ՀՀ այլ գերատեսչությունների և պետական կառավարման մարմինների ծախսերը առաջարկվում է կատարել նշված մարմինների միջոցներով կամ ՀՀ պետական բյուջեի համապատասխան հոդվածներով:

	ՀՀ արդարադատության նախարարություն (24.08.2012թ. թիվ 
01/5220-12 գրություն)
	1. Նախագծի 1-ին կետի 1-ին, 2-րդ, 5-րդ և          6-րդ ենթակետերի պարբերությունների համարակալումն անհրաժեշտ է վերանայել` հաշվի առնելով «Իրավական ակտերի մասին» ՀՀ օրենքի 41-րդ հոդվածի 5-րդ և    6-րդ մասերի մահանջները:

2. Նախագծի 2-րդ կետն անհրաժեշտ է հանել` նկատի ունենալով  «Իրավական ակտերի մասին» ՀՀ օրենքի 60-րդ հոդվածի պահանջները:
	Ընդունվել է, նախագծի տեքստը խմբագրվել է:

	ՀՀ արտաքին գործերի նախարարություն (15.08.2012թ. թիվ 9/5/09168 գրություն)
	Սկզբունքային դիտողություններ չունի:
Միևնույն ժամանակ, առաջարկում է ՀՀ շահագրգիր մարմինների և գերատեսչությունների հետ քննարկել միջազգային դիտորդներին ՀՀ մուտքի արտոնագրերն անվճար հիմունքներով տրամադրելու նպատակահարմարության հարցը: Դրական որոշման կայացման պարագայում անհրաժեշտություն կառաջանա վերոնշյալ Հրամանագրում ներառել համապատասխան կետ նմանօրինակ բովանդակությամբ` «Ապահովել զորավարժությանը հրավիրված հյուրերին, օտարերկրյա պետությունների և միջազգային կազմակերպությունների անդամներին ՀՀ մուտքի արտոնագրերով` ազատելով արտոնագրերի տրամադրման համար պետական տուրքի վճարումից` համաձայն «Պետական տուրքի մասին» ՀՀ օրենքի 31-րդ հոդվածի «ա» ենթակետի»:
	Առարկություններ չկան, նախագծի տեքստը 
խմբագրվել է: 



	ՀՀ արտակարգ իրավիճակների նախարարություն (19.08.2012թ. թիվ 8/17/3056-12 գրություն)
	Առաջարկում է.

1. Նախագծի 1-ին կետի 1-ին ենթակետը լրացնել հետևյալ բովանդակությամբ նոր պարբերությամբ. «ե) ապահովել Հայաստանի Հանրապետություն ժամանող ՀԱՊԿ-ի անդամ պետությունների ստորաբաժանումների անձնակազմի, տեխնիկայի և սարքավորումների տեղափոխումը «Զվարթնոց» միջազգային և «Էրեբունի» օդանավակայաններից դեպի ՀՀ զինված ուժերի զորավարժադաշտ և հետ:»
2. Նախագծի 1-ին կետի 4-րդ ենթակետը լրացնել հետևյալ բովանդակությամբ նոր պարբերությամբ. «բ) ապահովել զորավարժության անցկացման ընթացքում զորավարժադաշտի տարածքի հրդեհային անվտանգությանն ուղղված միջոցառումների իրականացումը»:   
	Ընդունվել է, նախագծի տեքստը խմբագրվել է: 



	ՀՀ կառավարությանն առընթեր պետական եկամուտների կոմիտե (14.08.2012թ. թիվ 

3-2/8604-12 գրություն)
	Դիտողություններ և առաջարկություններ չունի:
	Ընդունվել է ի գիտություն:

	ՀՀ կառավարությանն առընթեր ՀՀ ոստիկանություն (10.08.2012թ. թիվ 

10/5-1-2446 գրություն)
	Նախագծի վերաբերյալ նկատառումներ չունի:
	Ընդունվել է ի գիտություն:

	ՀՀ կառավարությանն առընթեր ազգային անվտանգության ծառայություն

 (14.08.2012թ. թիվ 

11/495 գրություն)
	Դիտողություններ և առաջարկություններ չունի:
	Ընդունվել է ի գիտություն:

	ՀՀ կառավարությանն առընթեր քաղաքացիական ավիացիայի գլխավոր վարչություն

 (14.08.2012թ. թիվ 

1.1/5.1/1082-12 գրություն)
	Դիտողություններ և առաջարկություններ չունի:
	Ընդունվել է ի գիտություն:


ՏԵՂԵԿԱՆՔ - ՀԻՄՆԱՎՈՐՈՒՄ
«Հավաքական անվտանգության մասին պայմանագրի կազմակերպության շրջանակներում Հայաստանի Հանրապետության տարածքում 
«Փոխգործակցություն-2012» համատեղ զորավարժության նախապատրաստման և անցկացման մասին» ՀՀ Նախագահի հրամանագրի նախագծի ընդունման
1. Իրավական ակտի ընդունման անհրաժեշտությունը

Իրավական ակտի ընդունման անհրաժեշտությունը բխում է Հավաքական անվտանգության մասին պայմանագրի կազմակերպության անդամ պետությունների զինված ուժերի համատեղ օպերատիվ և մարտական պատրաստության 2012 թվականի ծրագրի շրջանակներում 2012 թվականի սեպտեմբերի 15-ից 19-ը տեղի ունենալիք Հայաստանի Հանրապետության տարածքում «Փոխգործակցություն-2012» համատեղ զորավարժության պատշաճ մակարդակով նախապատրաստմանն ու անցկացման անհրաժեշտությունից:
2. Ընթացիկ իրավիճակը և խնդիրները

Ս.թ. փետրվարի 28-ից մարտի 1-ը Երևանում անցկացվեցին ՀԱՊԿ-ի քարտուղարության, միացյալ շտաբի, անդամ պետությունների նախարարությունների և գերատեսչությունների ներկայացուցիչների առաջին շտաբային բանակցությունները: Երկրորդ շտաբային բանակցությունները անցկացվեցին ս.թ. մայիսի 22-ից 26-ը, որոնք նույնպես ուղղված էին անցկացվելիք զորավարժությունը պատշաճ մակարդակով նախապատրաստելուն: ՀՀ Նախագահի հրամանագրով տրվող հանձնարարությունները ուղղված են զորավարժության նախապատրաստման ու անցկացման հետ կապված հիմնական միջոցառումների և աշխատանքների իրականացմանը:

3. Տվյալ բնագավառում իրականացվող քաղաքականությունը

2010թ. դեկտեմբերի 10-ին ստորագրվել է «Հավաքական անվտանգության համակարգի ուժերի և միջոցների կազմավորումների կարգավիճակի մասին» համաձայնագիրը, որը իրավական հիմք է ստեղծել ՀԱՊԿ-ի հավաքական անվտանգության համակարգի զարգացման համար: ՀԱՊԿ-ի անդամ պետությունների ղեկավարների` 2009թ. փետրվարի 4-ին ստորագրված «Հավաքական անվտանգության մասին պայմանագրի կազմակերպության օպերատիվ արձագանքման հավաքական ուժերի մասին» որոշման համաձայն, պայմանավորվող կողմերն ստեղծում են օպերատիվ արձագանքման հավաքական ուժեր, որոնց կազմի մեջ են մտնում անդամ պետությունների կողմից հատկացված զինվորական և հատուկ նշանակության կազմավորումների ստորաբաժանումները: 

Ի զարգացումն վերոնշյալ որոշման, 2009թ. հունիսի 14-ին ստորագրվել է «Հավաքական անվտանգության մասին պայմանագրի կազմակերպության օպերատիվ արձագանքման հավաքական ուժերի մասին» համաձայնագիրը: Նշված համաձայնագրի շրջանակներում 2009 թվականից սկած ամեն տարի անցկացվում են համատեղ զորավարժություններ: Ընթացիկ տարում, ս.թ. սեպտեմբերի 15-ից 19-ը ՀՀ տարածքում կանցկացվի «Փոխգործակցություն-2012» համատեղ զորավարժությունը, որը թվով չորրորդն է` ՀԱՊԿ-ի ՕԱՀՈՒ-ի ստեղծումից ի վեր: 
Միջոցառման նպատակն է ցուցադրել ՀԱՊԿ-ի օպերատիվ արձագանքման հավաքական ուժերի կարողությունները, համատեղ դիմադրել բոլոր տեսակի սպառնալիքներին ու մարտահրավերներին` զարգացնելով այդ ուժերի կարողությունները, բարձրացնել ՀԱՊԿ-ի համատեղ անվտանգության ուժերի և միջոցների համակարգի ներուժը` առկա և հնարավոր սպառնալիքների ու մարտահրավերների գոյության պայմաններում:

4. Կարգավորման նպատակը և բնույթը

ՀՀ Նախագահի հրամանագրով տրվող հանձնարարություններն ուղղված են զորավարժության նախապատրաստման ու անցկացման հետ կապված հիմնական միջոցառումների և աշխատանքների իրականացմանը:

5. Նախագծի մշակման գործընթացում ներգրավված ինստիտուտները և անձինք

Կարգադրության նախագիծը մշակվել է ՀՀ պաշտպանության նախարարության համապատասխան ստորաբաժանումների կողմից տրված առաջարկությունների հիման վրա և համաձայնեցվել է ՀՀ շահագրգիռ նախարարությունների ու  գերատեսչությունների հետ:
6. Ակնկալվող արդյունքը

2012թ. սեպտեմբերին Հայաստանի Հանրապետության տարածքում տեղի ունենալիք «Փոխգործակցություն-2012» համատեղ զորավարժության նախապատրաստման ու անցկացման համար ՀՀ շահագրգիռ գերատեսչությունների արդյունավետ փոխգործակցության և համալիր միջոցառումների համատեղ իրականացման ապահովումը:
ՏԵՂԵԿԱՆՔ
«Հավաքական անվտանգության մասին պայմանագրի կազմակերպության շրջանակներում Հայաստանի Հանրապետության տարածքում «Փոխգործակցություն-2012» համատեղ զորավարժության նախապատրաստման և անցկացման մասին» ՀՀ Նախագահի հրամանագրի նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու մասին
Հրամանագրի նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
ՏԵՂԵԿԱՆՔ
«Հավաքական անվտանգության մասին պայմանագրի կազմակերպության շրջանակներում Հայաստանի Հանրապետության տարածքում «Փոխգործակցություն-2012» համատեղ զորավարժության նախապատրաստման և անցկացման մասին» ՀՀ Նախագահի հրամանագրի նախագծի ընդունման կապակցությամբ պետական բյուջեում ծախսերի և եկամուտների ավելացման 
կամ նվազեցման մասին

Հրամանագրի նախագծի ընդունման կապակցությամբ պետական բյուջեում առաջանում է ծախսերի ավելացման անհրաժեշտությունը:

